
贈隱者

作者：薛能　唐

自得高閑性，平生向北一作「此」棲。

月潭雲影斷，山葉雨聲齊。

庭樹人書匝，欄花鳥坐低。

相留永不忘，經宿話丹梯。

門前雖一作「惟」有徑，絕向世間行。

薙草因逢藥，移花便得鶯。

甘貧原一作「元」是道，苦學不爲名。

莫怪蒼髭晚，無機任世情。

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

